
'Z hefta a dikatza

Il mese di settembre coincide da ormai
molti anni con ['inizio dell’arrivita
venatoria. Negli ultimi 30 anni la fauna
che ha caratterizzato il nostro paese é
fortemente mutata, in funzione della
forte variazione di habitat causata
dall’abbandono delle attivita agricole
di montagna.

Rivante dar snittminat di hearn boda
soin atta Gnsar hoachebene hevan
4 vortzogiana von pérge un gian in
soine stattn. Di staigela von iinsarn
beldarn hevan & z'soina ler un atti
pérng di kentsch roimen zuar soine
biane sachandar un bordatnse zo giana
vort pinn vich. In disa zait in di vriia
hefta 4 zo valla dar tau, di pérkschua
dartrinkhanse balma geat zo tritzla in
gras. Di ladt in lant vingen 4 zo lesa di
patattn un zo giana na shemm.

Ditza iz bazta viirkhint in herbestmanat,
ma a sachan bodamar khint viir mearar
miar iz ke 'z hefta 4 di katza,

Haiir heftze 4 in earst sunta von
herbestmanat vor di rehbock un vor
di hirsch, anvétze vor di kamiitz un
di mufli hattze dgeheft lai dopo in
ferragosto. Vor di hasan, di viiks un
allz baz ma mage vangen von khlumma

gebillt hefize 4 da dritte boch von
herbestmdanat.

Anka azta 'z lant vo Lusérn iz a khlumma
reviar, boda njanka rift afti tausankh

ekhtar soinda vil vichar boma mage
viingen, dise vichar soinz di rehbock, di
kamiitz, di muflii un, in dise lestn djar,
mabar vingen an par an hirsch o. Di

muflii un di kamiitz lem daz meararste
untar 'z lint, gianante vodar Tuvar zuar
Maséttn, un di rehbock un di hirsch
makmase vennen in di bisan ummi 'z
lint un in alle di Ginsarn pérng.

'Z iz zuargétt mang vingen di billsboi
azmase hettat 2'sega, dise soinda inn pa
Vesandarn un zébrest in Las att daz séll
vo Kalnétsch.

Atz Lusérn, azpe haiit, izta nia Khent
geschozt a billsboi ma, biane zait
darhintar, inn in di Lait att daz sell vo
Lavrou di lavrounar ham geschozt a
gantz groazez billsboi gantz namp in
iinsar reviar, In da sell zait ditza billsboi
hatt augebiialt in gintz kampigl von
iinsar pérge Kostalta un an par an bitalar
hattmen gevuntet attn Kimp, nidar in
Bisele un inn pa Kostesi.

Hailt zo tage saibar in a zait boda
finsar reviar gittaz ettlane vichar zo
maga vingen, dnka azta dar bolf boda
iz zuarkhent in disa lest zait macht
khemmen mindar di rehbock. Haiit zo
tage biar katzador soin biane, lai achte.
Hintarne djar di katzadér soin gest vil
mearar, bar soin gerift z' soina nimp in

del quotidiano Trentino

viartzekh laiit, in di sélln djar di hirsch,
di muflii un di kamiitz hattma njanka
gebizzt bia sa soin gest gemacht.
In da sell zait hattma lai katzart hasan
un an par an kapardjil. Vor allz ditza
di katzad@r ham geniitzt soine hunt un
balma sait gidnt a Katza in balt iz gest allz
a lustegez gepella.
Untar 'z lant lai dopo in kriage iz gest allz
an akhar gesetzt pinn patattn un sémm
himda gelebet di spilhe un di kotérne.
In di beldarn obar 'z lant iz gest allz a
geflattra vo frankolin un zedrii. Allz ditza
vich, lazzante gian di ékhar un soinante
gebékslt di beldarn, iz neméar aso azpe
inar botta.
Lai dopo in kriage di laiit boda soin gint
a katza soin gant nét lai vor 'z vlaisch,
nét lai vor di pasiéng, ma zo maga
gebinnen biane geélt vorkhoavante di
haut von vichar.
Haiit zo tage geatma neméar a katza vor
vlaisch un haut, ma ma geat umbrémm
in hértz von an katzador izta a groaza
pasidng vor "z vich, di beldarn un allz
bazzen nageat.

Michele Neff

“%Ziimbarn" —dar lest libar von Umberto Matino

Finalmente un libro dal taglio divulgative e dalla narrazione avvineente, ma allo
stesso tempo frutto di accurate e rigorose ricerche: “Cimbri” di Umberto Matino
raccoglie un’incredibile mole di informazioni sui “thodeschi”del Trentino e del
Veneto, sulla loro cultura e le loro tradizioni, dando cosi visibilita a una minoranza

ancora troppo poco conosciuta.

Propio “naiige” izzar nét, dar lest libar
von slaitar schraibar Umberto Matino,
dntze. dar iz auvarkhent aromai vor
palle a djar. No darziiar moche zuargem
ke i, in Umberto Matino, fin vor biane
#ait hannen njanka gekhennt, defatti
disar iz dar earst libar dar soinen bode
han gelest (ja, i scheme a pizzle). Azpe
dar schraibet er in di prefatziong, disar
iz nét a libar vo stordja. Lesante sait
dopo sait, pero, khentmada drau ke dar

schraibar, sednka az nét iz a studjos vo
stordja, hatt sichar gelest allz odar quase
allz daz sell boda iz khent geschribet
fin est atti zimbarn, soi zung, stordja,
kultiir un soine traditziongen. Sichar
hattar auvargevuntet nicht naiigez: di
sachandar bodar schraibet er venntmase
gestrobet inar khutta andre libardar o,
di meararstn pero khemmen neméar
gedrukht un ma venntze lai in bintsche
bibliotékn; dndre soin khent geschribet

atz taiitsch vor mearar baz hundart djar
un soin malaméntar zo lesa sinamai
vor berda khint di zung gerécht. No
darziar, disar iz furse dar earst libar
boda ageat dar gintz Zimbarearde:
in hoachpon vo Folgrait, Lavrou un
Lusérn, di Draitzekh Kamoiindar un di
Simm Kamoiindar. Sovl gebizza umme
di zimbarn, gesaimmlt inan uantzegen
libar, iz eppaz boda no hatt gemenglt,
sovl ke an lestn izta auvarkhent eppaz
azpe a khlummana “entziklopedia™ von
zimbarn.

Dar schraibar gitt 4 di bichtegarstn
date un briavan boda zoang benn un
vo bo 'z soinda zuarkhent di earstn
“tatitschan” boda, balaming, himse
auzgebetart fin zo vinga viir da gantz

redjong zbisnen in fliss Etsch un Brenta.
A groaza Zimbarearde, azpe ma sek atta
schitmma lantkart boma vennt drinn in
libar. A libar déstar un schiitmma zo lesa,

geschribet net vor di studjiis alimma, ma
vor aniaglaz bodasan bill bizzan mearar.
An lestn, an értegar libar o, boda nét
vorhoazt kartza vil un boda smaichlt
odar aukhiitt niamat. Daz alt stérdjele
von bravatn pérklaiit &na siint, allz haus,
arbat un khirch, in disan libar stiachtmaz
ummenicht. Di zimbarn bodar kontart
er soin manékkar, baké, arbatar, ma
iibartregar o, kriagar, diap, bandittn,
straitar, faffan boda saiiftln un gian na
in baibar... an lestn, arme siintar azpe ma
tréfft in alle di lentar vodar beélt.

Paolo

Biglietto entrata: infero € 4;
ridotio (pensionati over 65 eagz
dai 15 al 18) €2,5;
entrata gratulta con Gued
Trentino & bambini fino ai
con adulti paganti.

Lupo, Grande Guerra,
Comunita Cimbra, Merletto
a fuselli, Archeometallurgia
preistorica,
Dal 27/6 al 6/9: Casa Museo
Haus von Priikk e Pinacoteca

Herta mearar gerimblain hiimbl

Alle djar herta mearar plitzegar valln atti earde un atti beldar bosa schedegen starch

di élbar: 'z iz eppaz boda iz nia viirkhent asé

A causa del riscaldamento globale i temporali stanno
diventando sempre pii frequenti e generano fulmini anche
in luoghi in cui non ci sono mai stati. I fulmini che colpiscono
le foreste causano danni di cui, finora, non ci si é mai accorti
e che, potenzialmente, potrebbero essere molto pit pericolosi
di quello che si possa immaginare.

Zo vorstiana gerécht hefpar 4 khédante ke dar plitzegar -
fulmine iz "z strom boda geat von hiimbl atti earde, di saéta
- saelta iz 'z strom boda geat vonar sait att d"andar von hiimbl
(zum baispil vonar bolkhnen att d’indar) un dar plitzegar -
lampao iz bazma sek von disan strom. In disan artikl barpar ren
von plitzegar - fulmine, 'z strom boda von hitlmbl rift atti earde,
Alle djar schiar tausankh laiit in da gantz belt khemmen gitdatet
vonan plitzegar. Lai a botta att 1.300 dar plitzegar vallt djiist
atz mentsch; daz meararste von vert valltar att eppaz sémm
dellant, azpe a langa sting odar an albar, un, meékkante sémm,
riftar spetar atti laiit; ma mocht o gidenkhan ke, herta alle djar,
soinsa schiar zen vert mearar di laiit boda khemmen givank
vonan plitzegar un fibarlem.

Allz daz séll boda iz augeluant spitze zuar in htimbl ziaget zuar
ditza strom boda stiacht heérta in khiirtzarste bege zuar dar
carde.

Sa soin schiar an mildjardounviarhundarttausankh di plitzegar
boda valln atti earde alle djar un bartn soin hérta mearar
umbrémm 'z iz herta bermar. 'Z djar 2014 di schientziétt vodar
Universitét vodar California ham geschetzt ke di plitzegar
boda bartn valln atti Stati Uniti in di hundart djar boda bartn
khemmen bartn soin daz dupplte von séllnen boda soin khent
augemercht in lest sekolo. Azta dar air vodar belt bart khemmen
bermar von an uantzegen grado, bartnda soin dar 12% plitzegar
mearar, daz meararste auz pan herbest un ka lingez.

In an artikl vo Focus vo vor biane zait redetma vodar studjosen
Lucy Rowland vodar Universitét vo Exeter, boda iz gest nd zo
studjara di élbar vodar Amazzonia balda, attn albar bose iz gest
nd zo arbata, izta givallt a plitzegar: alle soine strumént soin
vorprdcht ma 'z hatt parirt ke dar albar hatt gihatt khumman
schade. A drai tang spetar dar albar iz gest gidorrt. Allz ditza
strom boda rift von hiimbl mévartze nét in élbar von barmen
pletz, azpe di Amazzonia, azpe "z khint viir da kan iis un ditza
vil vert schedeget di elbar dna azparz barnen. A collega vodar
Rowland, Tim Hill, segante asd, iz na est viirzotraga an arbat att
ditza: dar iz na zo studjira schiar 20.000 elbar boda soin zbisnen
dar Nigeria un in Ghana un zo tilanaz niltztar khebl pitt metall
boda, azta vallt a plitzegar, machan an “campo magnetico”
boda zoaget belar albar 'z izta khent givank.

Azma barnat ke di élbar boda khemmen givink von plitzegar
di mearastn von vert soinz di gréazarstn un di eltarstn, proprio
di séllnen boda drinnhaltn in 50/60% vodar CO2 boda haltn di
elbar vodar belt, beratz eppaz gantz schatila un perikoldsat vor
'z lem vodar gintzan earde. Ev.K.



